
Журамд нэмэлт, өөрчлөлт оруулах тухай 

Нягтлан бодох бүртгэлийн тухай хуулийн 17 дугаар зүйлийн 17.1.9, 

17.1.10 дахь заалтыг тус тус үндэслэн ТУШААХ нь: 

1.Сангийн сайдын 2025 оны 05 дугаар сарын 21-ний өдрийн “Журам 

шинэчлэн батлах тухай” А/95 дугаар тушаалын хавсралтаар батлагдсан “Мэргэшсэн 

нягтлан бодогчийн эрх олгох болон эрх сунгах шалгалтыг зохион байгуулах журам”-

д доор дурдсан агуулгатай дараах заалтыг нэмсүгэй: 

          1/ “2.9.9.Олон улсын болон гадаад улсын мэргэжлийн байгууллагын 

шалгалтыг Монгол Улсын мэргэшсэн нягтлан бодогчийн эрх олгох шалгалтад 

дүйцүүлэн тооцож, шалгалтаас чөлөөлөх тухай Институтийн саналыг хэлэлцэн 

шийдвэрлэх.” 

         2/“3.3.Мэргэшсэн нягтлан бодогчийн эрх олгох шалгалтад орох оролцогч нь 

Институтээс зохион байгуулсан гэрчилгээний түвшний шалгалтад тэнцсэн байна.” 

         3/“8.2.3.Шалгалтын явцад хиймэл оюунд суурилсан программ, платформ, 

үйлчилгээ, автоматжуулсан хариулт боловсруулах системийг ашиглан мэдээлэл 

хайх, зөвлөгөө авах, хариулт боловсруулах, эсхүл шалгалтын үр дүнд нөлөөлөх 

аливаа үйлдэл гаргасан, эсхүл шалгалтын үйл ажиллагаанд саад болох, нөлөөлөх 

зүйлс /гар утас, таблет, ухаалаг цаг болон бусад төхөөрөмж/ ашиглахыг завдсан, 

ашигласан.” 

2.Мэргэшсэн нягтлан бодогчийн эрх олгох болон эрх сунгах шалгалтыг зохион 

байгуулах журмын дараах заалтыг доор дурдсанаар өөрчлөн найруулсугай: 

          1/“6.2.Мэргэшсэн нягтлан бодогчийн эрх олгох шалгалт нь гэрчилгээний 

түвшний болон мэргэжлийн түвшний шалгалтаас, эрх сунгах шалгалт нь ахисан 

түвшний шалгалтаас бүрдэнэ.” 

          2/“8.3.Энэ журмын 8.2-т заасан зөрчил илэрсэн үед зөрчлийг баримтжуулан, 

тэмдэглэл хөтөлж, шалгалтын комиссын тогтоолоор баталгаажуулна.” 

3.Энэ журмын “3.3, 3.4, 3.5, 3.6” гэсэн дугаарыг “3.4, 3.5, 3.6, 3.7” гэж тус тус 

өөрчилсүгэй. 



4.Энэ журмын 8.1.3 дахь заалтыг хүчингүй болсонд тооцсугай. 

5.Энэ тушаалын хэрэгжилтэд хяналт тавьж ажиллахыг Нягтлан бодох 

бүртгэлийн бодлогын газар (Б.Болормаа)-т үүрэг болгосугай. 

